
॥ શ્રીરામકૃષ્ણસ્તોત્ર ૨॥
આચણ્ડાલાપ્રતિહતરયો યસ્ય પ્રેમપ્રવાહઃ

લોકાતીતોઽપ્યહહ ન જહૌ લોકકલ્યાણમાર્ગમ્ ।
ત્રૈલોક્યેઽપ્યપ્રતિમમહિમા જાનકીપ્રાણબન્ધો

ભક્ત્યા જ્ઞાનં વૃતવરવપુઃ સીતયા યો હિ રામઃ॥ ૧॥
નરદેવ દેવ, જય જય નરદેવ

સ્તબ્ધીકૃત્ય પ્રલયકલિતં વાહવોત્થં મહાંતમ્
હિત્વા રાત્રિં  પ્રકૃતિસહજામન્ધતામિસ્રમિશ્રામ્

ગીતં શાંતં મધુરમપિ યઃ સિંહનાદં   જગર્જ
સોઽયં જાતઃ પ્રથિતપુરુષો રામકૃષ્ણસ્ત્વિદાનીમ્॥ ૨॥

નરદેવ દેવ, જય જય નરદેવ
શક્તિસમુદ્રસમુત્થતરઙ્ગં

દર્શિતપ્રેમવિજૃમ્ભિતરઙ્ગમ્     ।
સંશયરાક્ષસનાશમહાસ્ત્રં

યામિ ગુરું શરણં ભવવૈદ્યમ્॥ ૩॥
નરદેવ દેવ, જય જય નરદેવ

અદ્વયતત્ત્વસમાહિતચિત્તં
પ્રોજ્જ્વલભક્તિપટાવૃતવૃત્તમ્ ।

કર્મકલેવરમદ્ભુતચેષ્ટં
યામિ ગુરું શરણં ભવવૈદ્યમ્॥ ૪॥

નરદેવ દેવ, જય જય નરદેવ

– સ્વામી વિવેકાનન્દ

Encoded and proofread by Sunder Hattangadi (sunderh@hotmail.com)
Corrections by Swami Mahayogananda.

